
KONUNGLEGA EIGNASAFNIÐ
S I G N A T U R E

UPPLIFUNIN Í MÜNCHEN · FYRIR FJÁRFESTINGU FRÁ 350.000 EVRUM



SIGNATURE-KASSINN

Opnaður - allt á sínum stað

Signature-pakkinn sameinar persónuleg gögn, góðmálma og fræðslu um sögu gullsins.

350.000 EUR
Einn einstaklingur

einn ferðamaður

500.000 EUR
Hjón eða sambýlisfólk

tveir ferðamenn

Í PAKKANUM

Persónuleg skjöl 1 g gull í blister Maple Leaf 1 oz

C5-umslag með ferðagögnum Upprunalegar umbúðir 45 mm hringlaga hylki

Signature-penni Harðspjaldabók Saga Gulls í 6000 ár

FRÁ FRÆÐSLU TIL UPPLIFUNAR

Saga Gulls í 6000 ár - München fram
undan

SAGA GULLS Í 6000 ÁR HOTEL VIER JAHRESZEITEN KEMPINSKI MÜNCHEN
SIGNATURE GRAND DELUXE ROOM

Saga Gulls í 6000 ár
Vönduð harðspjaldabók fylgir Signature-pakkanum.
Hún rekur sögu gullsins frá upphafi siðmenningar til
hlutverks þess í nútíma eignasöfnum.

Bókin tengir saman fræðslu, sögu og þá langtímahugsun sem
Konunglega Eignasafnið byggir á.

Þrjár nætur í München
Saga Premium fram og til baka, einkabílstjóri, þrjár
nætur með morgunverði á Hotel Vier Jahreszeiten
Kempinski München, persónuleg móttaka hjá Auvesta
og heimsókn í gullhvelfingu Brinks.

Gisting er í Signature Grand Deluxe Room. Fyrir tvo er miðað
við eitt sameiginlegt herbergi, sama flug og sameiginlega
dagskrá.

BÓKUN Minnst 21 dags fyrirvari ÖRYGGI
Vegabréfsafrit fyrir hvern ferðamann vegna
Brinks

SKILMÁLAR

Signature-upplifunin

Skilmálarnir mynda hluta af samkomulagi viðskiptavinar og Arcarius ehf., sem starfrækir Gullmarkaðinn.

1. Réttur og gildistími
Réttur stofnast þegar Signature-samningur hefur verið
undirritaður, lágmarksfjárfesting staðfest og greiðsla eða
fjármögnun tryggð. Rétturinn gildir í 24 mánuði, er ekki
sjálfstæð söluvara, verður ekki framseldur nema með
skriflegu samþykki Arcarius ehf. og verður ekki innleystur
gegn reiðufé.

2. Fjárfesting og ferðamenn
Fjárfesting einstaklings að lágmarki 350.000 evrur veitir rétt
fyrir einn ferðamann. Sameiginleg fjárfesting hjóna eða
sambýlisfólks að lágmarki 500.000 evrur veitir einn
sameiginlegan rétt fyrir tvo: sama flug, eitt tveggja manna
herbergi, sameiginlegur akstur og sameiginleg dagskrá.
Báðir skulu uppfylla auðkenningar- og öryggisskilyrði.

3. Hvað er innifalið
Arcarius ehf. greiðir innan samþykkts ramma Saga Premium
eða sambærilegt flug frá Íslandi, þrjár nætur með
morgunverði í Signature Grand Deluxe Room á Hotel Vier
Jahreszeiten Kempinski München, flugvallarakstur,
Auvesta-heimsókn, Brinks-heimsókn og samþykkta dagskrá
eða viðburð. Persónulegur kostnaður, tryggingar, vegabréf,
minibar, herbergisþjónusta, ótilgreindar máltíðir, innkaup,
aukanætur, annað herbergi, hærri herbergisflokkur eða
breytt flug greiðast sérstaklega.

4. Bókun og staða Arcarius ehf.
Ósk um ferð skal berast með minnst 21 dags fyrirvara.
Dagsetning verður bindandi þegar framboð flugs, hótels,
aksturs, Auvesta og Brinks hefur verið staðfest skriflega.
Arcarius ehf. - Gullmarkaðurinn er ekki ferðaskrifstofa, selur
ekki ferðina og innheimtir ekkert sérstakt endurgjald fyrir
hana. Ferðin er hluti af Signature-upplifuninni og Arcarius
ehf. gengur eingöngu frá greiðslum fyrir samþykkta
ferðatengda þjónustu fyrir hönd viðskiptavinar. Bókanir
skulu vera í nafni ferðamanns og skilmálar hvers
þjónustuveitanda gilda um viðkomandi þjónustu. Aðilar
leggja til grundvallar að lög um ferðaskrifstofur, pakkaferðir
og samtengda ferðatilhögun nái ekki til þessarar afmörkuðu
aðkomu Arcarius ehf. Ferðamaður ber ábyrgð á réttum
nöfnum og bókunarupplýsingum.

5. Vegabréf og öryggi
Afhenda skal skýrt afrit af gildu vegabréfi fyrir hvern
ferðamann innan tilgreinds frests. Afritinu kann að verða
miðlað til Auvesta og Brinks. Ferðamaður skal hafa vegabréf
meðferðis og fylgja fyrirmælum um auðkenningu, trúnað,
myndatöku, símanotkun og persónulega muni. Aðgangur er
háður endanlegu öryggissamþykki. Verði aðgangur
takmarkaður skal leitast við að bjóða sambærilega dagskrá.

6. Breytingar og afbókun
Breyting eftir staðfestingu er háð framboði. Viðskiptavinur
greiðir sannanlegan, óendurkræfan viðbótarkostnað vegna
breytingar eða afbókunar nema ófrávíkjanleg lög eða skriflegt
samkomulag segi annað. Vanti gögn, gild ferðaskilríki eða
mætingu getur réttur til einstakra þátta fallið niður. Arcarius ehf.
má gera nauðsynlegar breytingar vegna framboðs, rekstrar eða
öryggis en skal leitast við sambærilega eða betri lausn.

7. Óviðráðanleg atvik
Hvorugur aðili ber ábyrgð á atvikum sem eru utan stjórnar hans,
svo sem náttúruhamförum, faraldri, verkfalli, stríði,
hryðjuverkaógn, lokun flugvalla eða stjórnvaldsfyrirmælum.
Ferðinni skal að jafnaði frestað og ný dagsetning fundin innan
gildistíma; annars skal semja um sanngjarna sambærilega
lausn.

8. Tryggingar og háttsemi
Ferðamaður ber ábyrgð á fullnægjandi ferða-, sjúkra- og
afbókunartryggingu, eigin ferðafærni og háttsemi og skal fylgja
lögum og fyrirmælum þjónustuaðila.

9. Persónuupplýsingar
Arcarius ehf. vinnur nauðsynlegar upplýsingar vegna bókunar
og öryggis og miðlar þeim aðeins til viðkomandi þjónustuaðila,
svo sem flugfélags, hótels, akstursaðila, Auvesta, Brinks eða
ferðaskrifstofu. Vegabréfsafrit og bókunargögn skulu varðveitt
með viðeigandi öryggi og ekki lengur en nauðsynlegt er eða lög
kveða á um.

10. Þjónustuveitendur, lög og ágreiningur
Flugfélag, hótel, akstursaðili og aðrir sjálfstæðir
þjónustuveitendur bera ábyrgð á framkvæmd eigin þjónustu
samkvæmt eigin skilmálum. Ábyrgð Arcarius ehf. vegna
ferðahlutans takmarkast við að ganga frá samþykktum
greiðslum sem hluta af Signature-upplifuninni. Fyrst skal reyna
að leysa ágreining með samkomulagi. Takist það ekki skal hann
rekinn samkvæmt íslenskum lögum fyrir Héraðsdómi
Reykjavíkur, nema ófrávíkjanlegar reglur mæli fyrir um annað.

11. Samþykki
Með undirritun staðfestir viðskiptavinur móttöku og samþykki
skilmálanna. Ferðadagsetning, nöfn ferðamanna og dagskrá
verða staðfest síðar skriflega og teljast hluti samkomulagsins.

Undirritun viðskiptavinar F.h. Arcarius ehf.

Nafn, kennitala, staður og dagsetning Nafn undirritanda, staður og dagsetning

ÚTGÁFA 1.0 - TIL UNDIRRITUNAR

